
SAOPĆENJE ZA JAVNOST 
 

DRAMA I BALET U KRAJINI 
 

Nastojeći da što češće bude prisutno na teritoriji cijele Bosne i 
Hercegovine Narodno pozorište Sarajevo, je, u suradnji sa 

Ministarstvom kulture i sporta Kantona Sarajevo napravilo 
Program gostovanja svih ansambala ove kuće. 

Tako će, koncem ovoga mjeseca, na gostovanje u Bosansku 
Krajinu krenuti baletani i glumci Kuće na Obali. 

Balet Narodnog pozorišta Sarajevo izvest će predstavu  

Of-Of&Rahmanjinov u Narodnom pozorištu Republike Srpske u 
Banja Luci i u prijedorskom Pozorištu. 

Predstavu Drame Narodnog pozorišta Sarajevo Ponoćna igra 
Dubravka Jelačića Bužimskog, a u režiji Gradimira Gojera 

glumci Mediha Musliović i Izudin Bajrović igrat će pred 
publikom Bihaća i Prijedora. 

U povodu ovih gostovanja Narodnog pozorišta Sarajevo u 
Bosanskoj Krajini, u foajeu Pozorišta Prijedor Narodno 

pozorište Sarajevo priredit će i izložbu Pozorišni plakat Branka 
Dursuma. 

Ova teatarska, ali i šire kulturološka akcija, prema riječima 
direktora Narodnog pozorišta Sarajevo Gradimira Gojera 

nadoknađuje neuralgične, dugogodišnje praznine kada je u 
pitanju teatarska umjetnost u pojedinim dijelovima Bosne i 

Hercegovine: „... Radujemo se što je ministar Emir 

Hadžihafizbegović prepoznao značaj gostovanja naših 
ansambala u Bosanskoj Krajini i što je u nedostatku brige 

Ministarstva civilnih poslova BiH, koje bi se objektivno trebalo 
brinuti o ovakovim akcijama, izdvojio sredstva Kantona 

Sarajevo za ove naše akcije... Takođe, radujemo se 
prijateljskim vezama koje ostvarujemo ovim gostovanjima sa 

teatrima iz Banja Luke i Prijedora. Pokazuje se da nam nisu 
potrebni političari kao posrednici da bismo ostvarivali ozbiljne 

kulturne kontakte dva entiteta u BiH. Takođe, naše gostovanje 
na manifestaciji Ulicom Bišća je gostovanje koje na najljepši 



način nastavlja suradnju sa kulturnim djelatnicima i gradom 
Bihaćem, jer je učešće Narodnog pozorišta Sarajevo u 

kulturnoj ponudi Bihaća bilo ranije redovno i itekako 
zapaženo...” 

 
PRESS SLUŽBA NARODNOG POZORIŠTA SARAJEVO 

 
      

 
 

 
 

 
 

  
 


